
Clamor social contra as
politicas da Troika e o PP

Que a Folga Xeral do 14-N foi un rotundo éxito tanto na

Galiza como en Pontevedra é un feito incuestionabel que se

viu reflectido nas masivas manifestacions que percorreron as

ruas do pais.

En Pontevedra, milleiros e milleiros de persoas de todas as
idades ateigaron as ruas da cidade nun verdadeiro clamor

cidada contra as politicas da Union Europea, o Goberno do

Estado e o Goberno Galego que estan a desmantelar os sec-
tores produtivos do pais e condeando ao paro e & miseria a

inmensa maioria da poboacion.

Pero a Folga Xeral non é un punto e final. En todo caso o
14-N marcou o camifio a seguir. Porque so cunha loita conti-

nuada, masiva e contundente poderemos rematar con estas

politicas que nos rouban o presente e nos negan o futuro.

Fotos da manifestacion de Pontevedra en: http://www.flickr.
com/photos/54585288@N07/sets/72157632008215601/

Rebeldia e insubmision contra as politicas que nos
empobrecen como traballadores/as e como pobo

Aproveitando as turbulencias financieiras xera-
das pola mais pura e dura especulacion nunca
vista na historia, o capital transnacional, e os
seus testaferros, desencadeou unha ofensiva sen
cuartel contra as clases traballadoras: obreiros,
funcionarios, pequenos e medianos empresarios,
autbnomos, pensionistas,..., especialmente dos
agora chamados estados e nacions periféricas. O
obxectivo é empobrecer a estas clases populares
e medias en favor da recuperacion dos beneficios
do grande capital.

Aplicando de xeito planificado e sistemativo esta
politica de terra queimadas social e politica, as
medidas van caendo en fervenza, unhas tras
outras, con recorte de dereitos, empobrecemento
xeralizado, traxedia social. E sen parar en ningin
momento; o lobo agarrou a presa e non a solta, non
ten previsto soltala, a menos que se lle obrigue.

A arquitectura da Unién Europea, especialmente
o Tratado de Lisboa, feita a medida dos intereses
do grande capital transnacional, ao fin e ao cabo
a Unica Unién Europea existente (pois as teorias
da Europa Social e musicas polo estilo non deixan
de sern utopias sen plasmacion legal), esta a ser
usada para aplicar esta politica de empobrece-
mento xeneralizado. Os aparentes debates de se
Merkel é a mala e outros son os bos, non son
mais que cortinas de fume para enmascarar que
a UE esta desefiada & medida do grande capital
e, polo tanto, vai actuar defendendo os seus inte-
reses que, no momento presente, consisten na
“masacre” econdémica e social das clases traballa-
doras das nacions periféricas.

Por outro lado, a politica de eliminacion de com-
petidores vai destrozando os sectores produtivos

de Galiza, todos e cada un, sexan o carnico, o
lacteo, o pesqueiro, a construcion naval, a cons-
trucion...., co que o panorama € aterrador. Ainda
que se producise unha recuperacion econémica,
feito ue non se albisca nun futuro proximo (falase
de mais dunha década de crise), a recuperacion
da producion e do emprego en Galiza non tera
sectores nos que apoiarse. A emigracion parece
ser a uUnica alternativa que nos teixan tanto na
actualidde como no futuro.

O capitalismo actual esta amosando sen disimulo
a suta faciana mais cruel, mais insensibel, mais
inhumana. Non lle importa causar sufrimento,
desintegracion social, pobreza, mais desigual-
dade e inxustiza social, “arrasar” econdémica e
socialmente con naciébns enteiras, con tal de
avanzar nos seus designios, que non son outros
que 0s seus intereses e beneficios.

Para mitigar a resistencia & ofensiva do
grande capital tratan de atemorizar aos
cidadans, insistindolle en que non hai
alternativas e falacias semellan-

tes. Calquera alternativa sera
mellor que a traxedia econoé-
mica e social que estamos
a padecer, pero, para for-
zar unha alternativa, hai que
superar os medos, loitar
polos nosos dereitos, mos-
trar rebeldia e insubmision
fronte & maior inxustiza
social que se recorda. Sé
asi poderemos mudar o
rumbo e frear o desefio e

a politica do grande capi-

tal transnacional.




Errar é humano. Rectificar, de sabios

Nas eleicions celebradas o pasado 21-O, o BNG, o
nacionalismo galego, obtivo uns malos resultados.
Sen paliativos: perdemos mais de 140.000 votos e
cinco actas de deputado.

Na nosa comarca, o Bloque estivo por riba da
media nacional e na cidade de Pontevedra mesmo
subimos en votos até situarnos case como segun-
da forza politica. Mais estes resultados s6 poden
considerarse positivos medidos nun periodo curto:
a longo prazo, ainda temos que medrar para che-
garmos a tantas persoas como a finais dos anos 90.

Cbémpre analizarmos estes resultados e o proceso
que nos levou até eles centrandonos na nosa propia
actuacion politica porque € evidente que comete-
mos erros que fixeron que nos retirasen a sta con-
fianza todos eses galegos e galegas que con case
400.000 votos converteron ao BNG na segunda
forza politica da Galiza.

E se cometemos erros, temos a obriga de corrixilos.
Analisemos, reflexionemos e actuemos, mais sen
esquecer que temos fortalezas moi importantes:
cando arestora a sociedade rexeita os partidos poli-
ticos tradicionais, n6s temos un sistema alternativo
que funciona ben; cando a sociedade se sitia en
contra das politicas que impo6n a U.E., nés temos
andlises e posicionamentos claros de rexeitamento;

cando a sociedade sofre a crueza do capitalismo,
nés sempre estamos do lado dos traballadores e as
traballadoras; cando o soberanismo esta mais vivo
que nunca en todo o mundo, nés sabemos que non
vira de féra remedio nin esperanza.

Temos, na xa longa historia do Bloque, experiencias
das que aprender. Nesta nosa comarca soubemos
superar o revés eleitoral do 2007 corrixindo os erros
que detectamos e rectificando inmediatamente o
rumbo a seguir de xeito profundo: logo a sociedade
volveu confiar en nés e iso reflectiuse nunha recu-
peracion electoral a cada paso mais chamativa.

O BNG ten capital humano, ideoloxico e organi-
zativo abondo para se converter na forza politica
que Galiza precisa no seu camifio cara a liberacion
nacional e social.

Por responsabilidade, por amor a nacién, por patrio-
tismo, adoptemos canto antes todas as decisions
precisas para que 0 n0oso sexa un rumbo certo que

converta todo vento en favorabel.




A Mesa do Frio recupera o traballo

Por segundo ano consecutivo, a Concellaria de Benestar Social Municipal (BSM) puxo en
marcha a Mesa do Frio para coordenar os traballos dos diferentes servizos, asociacions
e empresas que colaboran para atender as persoas sen teito que ven moi empioradas as
suas condicidns de vida coa chegada do inverno.

Neste organismo, ademais da BSM, incorporanse servizos da Concellaria de Proteccién
Cidada (policia, bombeiros e proteccion civil) asi como asociaciéns e empresas locais que
colaboran co Concello.

Cabe destacar o esforzo que estan a facer empresas locais como o Hostal que acolle
as persoas sen fogar ou a tenda Olbe, que aportou orzamentos e contactos para mercar
roupa a prezos moi competitivos coa que poder abrigar as persoas que van botar esta
tempada na ria.

Nesta primeira xuntanza tamén se decidiu a adquisicién de vasos térmicos para conservar
quentes as bebidas que se lles subministren.

En marcha os Consellos Parroquiais

Os Consellos Parroquiais, desefiados e impulsados polo BNG para fomentar a participa-
cién cidada e a toma de decisiéns democratica e formados por todo o movemento social
de cada unha das parroquias, estan a traballar no elaboracion dos planos de parroquia co
asesoramento técnico da empresa de arquitectura contratada polo Concello.

Lembremos que os planos de parroquia van ser a ferramenta que defina en cadanseu
ambito o proxecto cidadan que se quere desenvolver no periodo dos vindeiros 12 ou 16
anos.

Actualmente, os Consellos Parroquiais atopanse inmersos na fase de recollida sistematica
de informacion sobre diferentes areas de traballo (seguranza viaria, patrimonio,espazos
publicos, servizos, sistema viario . . .) e de avaliacion de propostas que xorden ao fio desa
recollida.

Doutra banda, estd en marcha a primeira edicion do Plan de Sostemento do Espazo
Publico no rural, xa elaborado a partir das propostas recollidas nos devanditos consellos.

Exito de “Pisando Forte”

O programa Pisando Forte, da Concellaria de Xuventude, esta a ser un rotundo éxito de
participacion por canto ten esgotadas a practica totalidade das prazas que puxo a dispo-
sicion da mocidade.

Pisando Forte, desde a sua primeira edicion hai tres anos, prop6n actividades formativas
para a xuventude, mais este ano reorientouse para a formacién laboral e para o emprego
en consonancia co obxectivo manifestado polo BNG de adicar todos os seus esforzos a
loita contra a crise.

Neste sentido € de destacar que o desefo de Pisando Forte pretende aproveitar todos os
recursos que poslien 0s mozos e as mozas no pais e que non ofrece formacidén ningunha
que favoreza a emigracion.

As politicas de recorte e de austeridade, antes do PSOE e agora do PP, converten este
programa nunha oferta formativa case Unica.

Carme Fouces, concelleira de
Benestar Social

Demetrio Gémez, concelleiro de
Xuventude




Patrimonio funerario pontevedrés

Pontevedra conta con un amplo e
valioso patrimonio cultural distribui-
do pola cidade e as parroquias do
rural. Nestes momentos, a conce-
llaria de patrimonio histérico estéa a
realizar os traballos de catalogacion
destes bens, organizado en catro
grupos: arqueoldxico, arquitectoni-
co, etnografico e infraestruturas. Ao
mesmo tempo, desde o concello
organizanse actividades de recupe-
racion, divulgacién e dinamizacion,
coma as que neste mes de novem-
bro se realizan arredor da cultura
funeraria.

Unha viaxe polos cemiterios
pontevedreses

Un dos aspectos centrais da cultura
funeraria son os cemiterios, que
inicialmente se ubicaban dentro e
no exterior das igrexas. Ata o século
XIX, os cemiterios urbanos estive-
ron situados ao pé das igrexas de
Santa Maria, San Domingos, San
Bartolomé O Vello (no predio do
Teatro Principal) e A Virxe do Camifio
(entre Frei Xoan de Navarrete e
Sagasta). As excavaciosn arqueolo-
xicas realizadas no centro historico
ao longo da ultima década achegan
numerosa informaciéon sobre a vida
e a morte dos pontevedreses de
finais da ldade Media e a Idade
Moderna.

Mais no século XIX, a normativa
hixiénico sanitaria obriga a trans-
ladar os cemiterios ao extrarradio
urbano e en 1882 inauglrase o
cemiterio municipal de San Amaro,
situado no lugar de Moldes, parro-
quia de Mourente. Foi desefiado
polo arquitecto municipal Alejandro
Rodriguez Sesmeros, autor dos
principais edificios e equipamentos
da Pontevedra do ultimo terzo do
século XIX. O pasado sabado 10
de novembro o concello organizou
unha visita comentada a San Amaro,
que pretende ser un punto de par-
tida para dar a cofiecer os valores
histoéricos, artisticos e sentimentais
deste “lugar de memoria”, un gran
libro de historia sobre a Pontevedra
do ultimo seculo e medio. Este labor
divulgativo non se centra principal-
mente nos persoeiros da cidade ali

soterrados, senén na construcion e
evolucién do cemiterio, os elemen-
tos histéricos e artisticos, a obra de
escultores e canteiros, a relixiosida-
de e a heterodoxia (cemiterio civil), a
sociedade esquecida e perseguida,
0 poder e a pobreza, a represion
franquista...

Ademais do cemiterio principal da
cidade, ao longo das parroquias
existen numerosos exemplos de
cemiterios rurais construidos desde
finais do XIX e ao longo do século
XX nos antigos concellos de Ponte
Sampaio, Salcedo, Mourente, Alba
e Xeve, e nas restantes parroquiais.
Todos eles posuen atractivos histo-
rico-artisticos e son testemuno de
vidas que merecen ser contadas.
Como exemplo representativo des-
tes bens, o sdbado 17 de novembro
visitarase o cemiterio e a igrexa
parroquial da Canicouva, xunto co
sepulcro excavado na rocha cofieci-
do como a Cama de Santo Estevo,
un lugar cheo de ritos e lendas do
pasado.

Enterramentos con mais de 4000
anos de antiglidade

Ademais dos cemiterios, o territorio
da comarca de Pontevedra conta
con un gran numero de enterramen-
tos megaliticos, conecidos como
mamoas. Na contorna do Lago de

Castifieiras atopamos algins dos
mais espectaculares e valiosos, que
seran obxecto dunha visita comen-
tada o sabado 24 de novembro.
Tratase da Mamoa do Rei, na parro-
quia de Vilaboa, e a mamoa da Chan
da Armada no Concello de Marin.

Con estas actividades centradas no
patrimonio funerario de Pontevedra
e a sua comarca, o Concello de
Pontevedra pretende dar a cofecer
o valor histérico e humano destes
enclaves, unha parte do patrimonio
histérico que cada vez conta con
maior proteccion e que €& obxecto
dun crecente interese por parte da
cidadania.

Sabado 17 A Canicouva
Saida as 11 h. no cemiterio da Ca-
nicouva.

Punto de encontro de saida desde
Pontevedra as 10:30 h- diante da
Estacion de Autobuses

Sabado 24 Enterramentos
megaliticos da Chan de
Castineiras e Chan de Armada

Saida as 11 h. do estacionamento
situado a beira do lago Castineira




Poio celebra o 40 aniversario da declaracion de
Combarro como conxunto historico

Este ano cumprese o 409 Aniversario da decla-
racion de Combarro como Conxunto Historico.
Esa declaracion de 1972 constitue un fito na
historia de Poio, no que se materializa a preo-
cupacion por conservar a singular arquitectura
e o urbanismo de Combarro, sintese da cultura
agraria e maritima de Galiza. Dita declaracion
permitiu articular medidas encamifiadas a pre-
servar o patrimonio material desta vila, entre as
que se inclue o particular ordenamento urbanis-
tico municipal aprobado con ese obxectivo.

Combarro converteuse desde os primeiros anos
do século XX nun espazo de referencia e inte-
rese cultural dentro e fora de Galiza. Combarro
€ unha das iconas de Galiza cara o exterior. Ese
papel iconografico aumentou nas ultimas déca-
das, o que € motivo de orgullo para a vecifianza
de Poio. A ninguén se lle escapa que debido a
sua importancia etnografica, esta vila constitue
un dos grandes activos turisticos deste Concello
e de Pontevedra. O seu engado cultural actua
como un potente factor de dinamizacion eco-
némica, a0 que temos que prestar atencion en
canto afecta & calidade de vida e benestar de
moita xente, empezando pola dos propios com-
barreses e combarresas. Como tal require un
coidado especial por parte da administracion lo-
cal, pero tamén da provincial e da galega. Temos
aqui una tarefa colectiva como pais.

Asi 0 entendeu unanimemente o pleno da Cor-
poracion municipal, a Asociacion A Solaina e to-
das as asociacions e empresas que contribuen &
Conmemoracion do 40 Aniversario, convertén-
doa nunha celebracion aberta e integradora, coa
que agardamos se sinta a vila de Combarro mais
viva e mais nosa, se cabe, que nunca.

Acto Institucional de celebracion do 402 aniversario

O sabado 17 de novembro as 19 h. no local da comunidade de montes de
Combarro tera lugar o acto institucional do Concello de Poio, que contara coa
intervencion de Ramon Villares, Presidente do Consello da Cultura Galega, que
disertara sobre “A proteccion do patrimonio. Unha reflexion historica’”.

Interviran, ademais, Rafael Vallejo, Presidente de A Solaina, Xosé Henrique
Costas, Vicerreitor da Universidade de Vigo, José Manuel Rey, Director Xeral
de Patrimonio Cultural da Xunta de Galiza, un representante da Deputacion e o

Alcalde de Poio, Luciano Sobral.




O BNG demanda soluciéons aos asulagamentos na
explanada de Mos antes de trasladar a feira

O Concello de Morafia ten previsto trasladar os postos de venda ambulante desde
a sua actual ubicacion na praza de abastos, ao lugar de Mos.

O lugar elexido ten graves problemas de encharcamentos de auga cando chove,
cos conseguintes problemas tanto para os vendedores como para 0s vecifios e
vecifias que acoden a feira.

O BNG demanda do goberno municipal que antes de proceder ao traslado da
feira, solucione os problemas dos continuos asulagamentos que se producen na
explanada de Mos, e que afectan a seguridade dos vecifi@s de Mos e Casifias.

PP e PSOE: da man en Morana

Cando recentemente se aprobaron, cos votos favorabeis do grupo municipal
do PSOE os orzamentos municipais do Concello de Morafia, o BNG denunciou
a perfecta sintonia entre PSOE e PP, duas forzas que carecen de proxecto e que
apostan por politicas antisociais.

Pero lonxe de ser un acordo puntual, PP e PSOE estan a mostrar no dia a dia o
seu crecente achegamento. Asi, recentemente, o goberno municipal convocou a
unha xuntanza aos vecinos e vecifias de varios lugares para abordar a posibilidade
dunha actuacion entre o nucleo de Santa Lucia e o da Albergueria. A esa reunion,
4 que non se convocou nin informou aos grupos con representacion municipal,
acudiron da man os membros do gobermo do PP e os concelleiros do PSOE,
Ramon Caldas e Taboada Rodriguez. Un feito rechamante que ilustra as claras a

grande sintonia existente entre o PP e o PSOE local.

O BNG recomenda aos vecinos e vecinas de
Barro comprobar os dados do catastro

O proceso de revision dos valores catastrais que se esta a realizar no concello de
Barro chega no pior momento posibel, xa que leva aparellado o brutal incremento
do recibo da contribucion (IBI) aprobado polo PP e o PSOE e vai agravar ainda mais
a situacion econdmica de moitas familias.

Os valores que se estan a utilizar como base para calcular o valor das propiedades
non tefien en conta a baixada de prezos que sufriron os solos e as vivendas nos
ultimos anos, e que, moi posibelmente, ird a mais proximamente. Ademais de definir
o que hai que pagar cada ano de contribucion, os valores catastrais afectan tamén
ao imposto de sucesions e doazons (herdanzas), ao imposto da renda (en caso de
non ser vivenda habitual), e & solicitude de becas de estudio e outras axudas da
administracion publica.

Térniense detectado erros nas medicions e valoracions de solos e construcions, polo
que o BNG recomenda que se miren en profundidade para, nos casos que sexa
necesario, realizar as reclamacions oportunas, xa que unha vez que os valores estean
aprobados van ser definitivos para moitos anos.

A explanada de Mos
encharcase en canto
chove, ocasionando
graves problemas
aos vecinos e
vecinas de Mos e
Casinas.

Non parece moi
viabel o traslado
da feira a este
lugar mentres
non se solucione
o probrema dos
asulagamentos.

10 ANOS DA CATASTROFE DO PRESTIGE

FESTA-CONCERTO
HOMENAXE AO VOLUNTARIADO

TRIOLIRO

OS TRES TREBOMNS

HaBERA POLBO, EMPARMADS, VIO, CERWE A, ..

25 de Movambro
Dia da NON VIOLENCIA
contra as mulleres

- RECINTO FEIRAL DE PONTEVEDRA

SABADO, 17 DE NOVEMBERO
AS 21:00 h.

